Reykjavík, 21. mars 2006 
Virðulegi prófastur

Á auka Kirkjuþingi sem haldið var þann 10. mars sl. voru samþykktar nýjar starfsreglur um kjör til Kirkjuþings. Starfsreglurnar fylgja bréfi þessu. 
Helstu breytingar eru sem hér segir: 

a) Kjörnum fulltrúum á Kirkjuþingi fjölgar í 29. Eru 17 þeirra úr röðum leikmanna en 12 úr röðum vígðra, þ.e. presta og djákna. Fulltrúum leikmanna fjölgar um fimm og fulltrúum vígðra um þrjá. 

b) Kjörgengi leikmanna er rýmkað þannig að þjóðkirkjufólk, sem uppfyllir skilyrði til að vera í sóknarnefnd í kjördæmi sínu er kjörgengt til kjörs á Kirkjuþing. Skilyrðin eru eftirtalin: 

· Að hafa hlotið skírn og vera skráður í Þjóðkirkjuna þann 1. mars 2006 

· Að hafa náð sextán ára aldri þann 1. mars 2006 

· Að hafa átt lögheimili í viðkomandi sókn þann 1. desember 2005. 

c) Kjörgengi vígðra er einnig rýmkað þannig að djáknar í fullu starfi hafa nú kosningarétt og kjörgengi sem vígðir þjónar Þjóðkirkjunnar.

d) Fyrirkomulagi tilnefninga leikmanna er breytt á þann veg að sóknarnefndum í hverju kjördæmi er gefinn kostur á að tilnefna kjörgenga menn til kjörs til Kirkjuþings. 

Jafnframt geta þeir sem hafa áhuga óskað eftir því við sóknarnefnd sína að verða tilnefndir. Sóknarnefnd er heimilt en ekki skylt að verða við þeim tilmælum. 

e) Á sérstökum kjördæmisfundi, sem kjörstjórn boðar, er gengið frá tilnefningum leikmanna í kjördæminu og eru þeir einir í kjöri sem fundurinn ákveður. Kjördæmisfundurinn er sameiginlegur fundur fulltrúa allra sóknarnefnda í kjördæminu. 

f) Ennfremur er það nýmæli að kosningar til Kirkjuþings 2006 verða rafrænar. Öllum sem kosningarrétt hafa verður sent aðgangsorð til að geta kosið. 
Ljóst er að einhverjir kjósenda hafa ekki aðgang að tölvu. Kjörstjórn óskar eftir því að prófastar leiðbeini þeim kjósendum sem þess kunna að óska í því sambandi. Benda má á að almenningsbókasöfn veita aðgang að tölvum. Kjörgögn verða send eigi síðar 17. maí nk. og skal rafrænni kosningu vera lokið á miðnætti 31.maí nk.

Kjörstjórn mun væntanlega óska eftir aðstoð þeirra prófasta í því prófastsdæmi þar sem kjördæmisfundur fer fram, varðandi undirbúning fundanna, s.s. vegna fundaraðstöðu og undirbúnings leynilegra kosninga á fundinum ef til kemur. 
Sóknarnefndarformönnum í fjölmennustu sóknum kjördæmana, sem eiga að hafa umsjón með kjördæmisfundunum, hefur verið bent á að hafa samráð við viðkomandi prófast varðandi undirbúning fundanna. 
Nánari upplýsingar eru á vefsíðu kirkjunnar, kirkjan.is. 
Virðingarfyllst, 

F.h. kjörstjórnar við kirkjuþingskjör 

______________________

